Ang dapat mong malaman tungkol sa

MPOX

ANO ANG MPOX?

Ang Mpox ay isang sakit na dulot ng monkeypox (mpox) virus.

Mayroong dalawang uri ng virus:
* Ang Clade | ay mas malubha at karamihang matatagpuan sa mga bahagi ng Africa.
* Ang Clade Il ay karaniwang nagdudulot ng mas banayad na sakit at lumaganap ito

noong 2022-2023 at patuloy na nagreresulta sa mabababang antas ng kaso sa
California.

PAANO KUMAKALAT ANG MPOX?

Ang Mpox ay kumakalat sa pamamagitan ng:
* Direktang pagkakadikit sa mga likido o pamamaga sa katawan
* Malapitang pakikihalubilo (halimbawa, pagyakap, paghalik) o pakikipagtalik N .°
e Paghawak ng mga kontaminadong bagay tulad ng sapin sa kama o damit . . 8

Puwedeng kumalat ang Mpox bago pa lumitaw ang mga sintomas
at hanggang sa maghilom ang lahat ng pamamaga (wala nang .
langib at may bago nang balat).

Karaniwang lumilitaw ang mga sintomas 4 hanggang 21 araw
pagkatapos malantad. Maaaring magsimula ang pamamantal 1
hanggang 4 na araw pagkatapos lagnatin at maglalangib ang
mga ito matapos mamaga. Minsan, ang bahagi ng ari o puwitan
lang ang namamantal.

SINO ANG INIREREKOMENDANG MAGPABAKUNA LABAN SA MPOX?

Ang mga taong higit na nanganganib na malantad:
e Mga taong kinikilala ang kanilang sarili bilang bakla, bisexual, non-binary, o transgender na babae;
o iba pang lalaking nakikipagtalik sa kapuwa lalaki

e Malapitang nakikihalubilo sa isang taong may mga sintomas o na-diagnose na may mpox
e Mga taong immunocompromised (halimbawa, HIV) o gumagamit ng PrEP

e Mga taong nagpaplanong bumiyahe sa mga lugar kung saan kasalukuyang laganap ang mpox

PAANO MAIIWASAN ANG MPOX?

Ang pinakamabisang proteksiyon ay ang pagpapabakuna ng dalawang dosis ng JYNNEOS, nang may
agwat na 4 na linggo.
Iba pang paraan upang maiwasan ang mpox:

/ e Maghugas ng kamay gamit ang sabon at tubig o gumamit ng hand sanitizer

v e Lumayo sa maysakit o patay na hayop, lalo na kung galing ito sa ibang bansa

.3 zo e Huwag hawakan ang mga sapin sa kama o damit na maaaring kontaminado
()

e |wasang madikit sa namamagang bahagi o langib ng isang taong may mpox

¢ |wasang bumiyahe sa mga lugar kung saan laganap ang sakit o magpabakuna
bago pumunta

e Magsuot ng pamprotektang kagamitan kung nag-aalaga ng taong may mpox

Iwasan ang malapitang pakikihalubilo tulad ng pakikipagtalik, paghalik, o

pagyakap sa isang taong may mpox

Upang maghanap ng available na bakunahan, makipag-ugnayan sa iyong tagapagbigay-serbisyo o bisitahin
ang empoweredagainstmpox.com

PAANO NADA-DIAGNOSE ANG MPOX?

Sa pagpapasuri sa laboratoryo ng isang sampol na kinuha mula sa pamamantal o pamamaga.
Kung may mga sintomas, makipag-usap sa tagapagbigay ng pangangalagang pangkalusugan.

ANO ANG DAPAT KONG GAWIN KUNG MAYROON AKONG MPOX?

¢ Manatili sa bahay at i-disinfect ang mga lugar na ginagamit ng maraming tao

e |wasang makipagtalik at malapitang makihalubilo sa iba

¢ |paalam ito sa malalapit na kakilala, kasama na ang sinumang nasa iyong bahay o kung kanino ka
nakikipagtalik.

¢ Hintaying mawala ang lahat ng langib at maghilom ang iyong balat bago bumalik sa mga normal na
gawain

PAANO MAGAGAMOT ANG MPOX?

Ang karamihan ng tao ay gumagaling pagkalipas ng 2 hanggang 4 na linggo nang hindi nagpapagamot, pero maaaring
isaalang-alang ang pagpapagamot upang labanan ang virus (antiviral) para sa mga taong mayroon o nanganganib na
magkaroon ng malubhang karamdaman.

SAAN KO PUWEDENG ALAMIN PA ANG TUNGKOL SA MPOX?

Centers for Disease Control and Prevention (CDC, California Department of Public Health
Mga Sentro para sa Pagkontrol at Pag-iwas sa Sakit) (Kagawaran ng Kalusugan ng Publiko ng

cdc.gov/mpox California)

https://www.cdc.gov/monkeypox/index.html
https://empoweredagainstmpox.com/#locator-map

